
UNIVERSITA CATTOLICA DEL SACRO CUORE

Milano, 2 maggio 1960

Eminenza Reverendissima,

Con venerata Sua del 18 luglio 1959 Vostra Eminenza chiese anche
alla nostra Universitd di sottoporre alla Commissione Antipreparatoria
del Concilio Ecumenico del materiale di possibile discussione su ogni
materia che potesse interessare la vita e la disciplina dei cattolici.

Le Facoltd della nostra Universith hanno studiato nei trascotsi mesi
i problemi da proporre all’esame dei Padri del Concilio e mi hanno
presentato le conclusioni, che io ora trasmetto alla Eminenza Vostra,
redatte con la maggior concisione possibile compatibile con la chiarezza.
Le bacio con devozione la porpora e Le presento il pitr vivo ossequio.

FrancEsco VITo

Allegati:
1. - De iustitia sociali inter gentes
2. - De existentia Dei philosophice demonstranda
. 3. - Sacerdotes in psychologiae studiis versentur
4. - De instantibus rei demographicae processibus progressi-

busque.




DE EXSISTENTIA DEI PHILOSOPHICE DEMONSTRANDA

I

Tterum atque iterum saeculo nuper praeterito infallibile Ecclesiae
Magisterium fideismum damnavit, cuius erroris sectatores hominum men-
tibus quamlibet facultatem exsistentiae Dei rationabiliter demonstran-
dae detraxerant. '

Tam Concilium Vaticanum Constitutione illa dogmatica de fide Ca-
tholica Summique Pontifices Litteris Encyclicis Pascendi, Studiorum
ducem et Humani generis uno ore declaraverunt Deum rerum Omnium
principium et finem naturali rationis lumine e rebus creatis certo cogno-
sci posse (Conc. Vatic., De Revel., 1I; Denz. 1785); attamen fideismus,
fucatus quamvis personatusque, novissimis temporibus e latebris usque
scatet. Damnata sane sunt decreto S. Officii (die 17 iunii 1958) opera
Henrici Duméry, at non desunt inter catholicos doctos viros qui doctri-
nis aperte adversantibus dogmati a Concilio Vaticano sollemniter enun-
tiato ac definito plaudant faveantque.

Hoc igitur est in votis, ut quod futurum est Oecumenicum Conci-
lium illius dogmatis memoriam repetat revocetque.

11

Quod doctrinae caput (Dei scilicet exsistentiam rationabiliter de-
monstrari posse) duplici fundamento nititur: suis viribus pollere vete-
rem in scholisque traditam metaphysicam doctrinam (quae mens est En-
cyclicarum cum Pascendi tum Humani generis), atque humanas mentes

ad veritatem assequendam sane idoneas aptasque dicendas.
In praesens autem non desunt qui pro tradita doctrina metaphysi-

cen, quae dicitur, subiecti supponere conentur explicitisque verbis, prae
ceteris, ipsum causalitatis principium negent. Veremur quidem ne pror-
sus inutile sit eos condemnare, qui ad extrema ex erroribus consequentia
petvenerint, nisi pariter eodemque actu ii reprobentur, qui ipsa veritatis
fundamenda evertunt, seminaque inducunt, e quibus jidem errores ine-
xorabiliter enascentur atque illico luxuriabunt.

IT1

Eventuum vices hominumque facinora, ex duobus praesertim novis.
simis immanibus bellis, omnium animis persuaserunt de ipsis Iuris Na-
turalis fundamentis necessario ac sollemniter affirmandis. Adde, quod
complures Philosophiae Turis ac Politicorum magistri eas suggerunt pe-
tulanter doctrinas, quibus nulla condendi Iuris ratio consistere queat,
quin et ad id perveniunt, ut nullum absolutum summumque jus iam
condi possit.

SACERDOTES IN PSYCHOLOGIAE STUDIIS VERSENTUR

Qui nostris temporibus in studia Psychologiae evolvenda incubue-
runt, in ea praesertim, quae ad progredientem aetatem spectant, quae-
dam mira nec opinataque animi insignia ex adulescentium utriusque sexus
moribus notaverunt, quae non parentibus tantum animadvertenda, et
iis etiam addiscenda sunt, qui munere funguntur conformandi adole-
scentium adultorumque animos ad divinas doctrinae morumque insti-
tutiones.

Nonne cavendum est ut ad eadem Psychologiae studia aggredienda
Seminariorum alumni inducantur, qui in Theologiae curriculis versan-
tur, vel saltem qui, post nuper receptum Presbyteratus Ordinem, ad
studia perficienda sedulo incumbunt? Cum vero complura sint huius
scientiae perscrutandae deverticula (clinica, ut dicitur, ac de adolescen-
tibus, etc.), eiusdem praecepta alte a magistris declarentur, sive ab ordi-
nariis Moralis Theologiae doctoribus, sive a peritis viris, ad id munus
peculiariter advocatis. Arduum sane difficillimumque Sacerdotii mini-
sterium ‘et obaudiendas sacras confessiones complectitur et animis diri-
gendis deditur et accessum ad mentes cordaque complurium utriusque
sexus adolescentium requirit: perutiliter ergo Seminariorum alumni opti-
mis quibusque Psychologiae elementis imbuantur.

DE INSTANTIBUS REI DEMOGRAPHICAE
PROCESSIBUS PROGRESSIBUSQUE

Periti eruditique de re Demographica viri, attentius in dies atten-
tiusque ea expedire conantur, quae de augmentis humanae stirpis incte-
mentisque ab omnibus praesentiuntur.

Graves inde controversiae exortae sunt, ac nuper graviores effectae,

praesertim cum, medicis hygienicisque auctis notitiis adiumentisque,
iisdemque inter populos cultu humanitateque paene expertes vel divitiis
prorsus carentes distributis, ‘datum specimen intereuntium hominum ad
infimos repente indices recederet, nascentium vero ad summos eve-
heretut. :

Quamquam Ecclesiae magisterium complura documenta de re mo-
rali circa ordinanda dispensandaque hominibus nascendi initia elargi-
tum est, nonnulli tamen homines curis sollicitudinibusque adhuc angun-
tur, quippe qui ex quadam de difficili re ignorantia laborent, argumen-
torumque multiplices difficultates minime discribere valeant.

Mature igitur iam affirmandum censemus rei demographicae sum-
mam non in se tantum atque ex se spectandam esse, sed habita ratione
oeconoici ordinis sese in dies explicantis atque expendientis.

Ac peculiariter quaestio ne contrectetur, nisi perpensis miris novis-
que omnium artium inventis: nam homines mirum in modum corporea
omnia etiam atque etiam domant, impedimentaque complura pervincunt
eaque ad vitae utilitates progressusque reducunt atque subiciunt.

DE TUSTITIA SOCIALI INTER GENTES

Mutuae inter gentes necessitudines ad rei socialis rationes spectantes
non minoti gravitate hisce temporibus expediuntur quam, exinde a
medio saeculo nuper practerito, investigatio perficienda fuit de coniunc-
tis officiis consuetudinibusque inter dispares civium coetus. Communi
namque prosperitate per fabriles industrias quaesta obtentaque, politica
oeconomicaque instituta nationum, quae Occidentales vocantur, penitus
commutata sunt. At nuper post confectum bellum, ante omnium oculos
propositum est singulas gentes haud simili bonorum ubertate minime
frui; quod magis magisque patet, cum multiplicentur in dies rerum sub-
vectus nuntiique festinantius communicentur. Concitationes inde animo-
rum natae minaeque belli cohortae.

Ecclesia Catholica, praesertim per Summum Pontificem Pium XTI,
nihil praetermisit, quin affirmaret iustitiae fundamentum ad mores cum
exteris quoque gentibus gerendos adhibendum esse, eadem ratione, qua,
haud remotis temporibus, asseveraverat iustitiam firmamentum con-
flictuum inter societatis coetus componendorum arcemque esse (Ency-
clicis Rerum Novarum, Quadragesimo anno).

Rerum publicarum moderatores quique politicis rebus ubicumque
terrarum componendis intersunt, et verum jamdiu duxerunt et aperte
declaraverunt justitiam inter nationes omnes certo servandam esse (Char-

tam quidem Atlanticam a. 1941 datam memoramus, conscriptumque
Proemium ad Chartam illam civitatis §. Francisci, nec non multiplicia
illa testimonia apud Nationum Unitarum Contionem habita). Dein, cum
sodalicia inter nationes constituta, tum opulentiores populi complura
pauperioribus gentibus auxilia distribuerunt atque in posterum maiora
promiserunt,

Sed gravis adhuc quaestio pendet, quaenam harum largitionum causa
sit, cum omnes communiter generatimque affirment se paci in orbe ter-
rarum conservandae  consulere. Quod honestum . sane probumque consi-
lium nobis attentius rem inspicientibus ineptius quidem ad auxilia in
posterum diu producenda videtur: veremur namque ne quem largitorem
suae prodigalitatis poeniteat vel accipientes grato aperte animo tandem
deficiantur., '

Tustitia ergo utpote solidius fundamentum inter gentes proferenda
est, quae hominum personas respicit et digno honore excolendas et ad
meliora continuo efferendas.

Ut omnes homines iure proprio ac nativo fruuntur ad subsidia vitae
obtinenda, ita tenuioris cultus gentes ius proprium habent beneficia ex
opulentioribus populis recipiendi. Quod quidem minime ius proprieta-
tis tollit, quin et ipsum firmioribus fundamentis auget consolidatque,
instrumentumque primum condendae legis efficit de bonis distribuendis
ad omnium hominum commoda procuranda necessitatesque sublevandas.

Hoc tamen iuris principium, quo futurae inter gentes rationes ni-
tantur atque innoventur, bonum usum adhuc. exercitationemque desi-
derat. Rogamus inde, compluresque nobiscum postulant catholici docti
viri, ut de hac re proba doctrina cum theologiae philosophiaeque ratio-
nibus congruens elaboretur, scientiarumque socialium experimenta mi-
nime neglegantur.



